
SKALT TÚ FERÐAST?
Líkamik ið  um tað er  t i l  e ina longr i  fer iu ,  e l la  bara e ina 
v ikusk i f t is ferð ,  so hava v i t  a l larhe lst  rætta kuf fert ið  t i l  t ín . 
Kom inn á gó lv ið  og s ígg j  stóra úrva l ið .

Maria Poulsen Búnýti

DiscoveryAIR,
stórt

949,95

Aquar ius ,
miða l

stórt

1.899,95

B-L i te ,
miða l

1.799,95

Hjartað í Íslandi
Íslendski høvuðsstaðurin 
Reykjavík er sjálvt 
hjartað í grannalandi 
okkara fyri vestan

Ongin annar høvuðsstaður í heiminum hjá eini 
sjálvstøðugari tjóð liggur longur norðuri á jørð­
kúluni enn Reykjavík. Júst hetta er uttan iva 
eisini við til at gera íslendska høvuðsstaðin til 
eitt nógv vitjað ferðamál hjá ferðafólki úr øllum 
heiminum.

Nýmótans býur
Síðani Reykjavík formliga bleiv stovnsettur sum 
býur í 1786, er býurin á útssynningshorninum á 
Íslandi vaksin støðugt.

Í dag búgva um 120.000 fólk í íslendska 
høvuðsstaðnum, men um vit rokna allar íbúgv­
arnar, sum búgva í forstøðunum til Reykjavík, við 
í fólkatalið í íslendska høvuðsstaðnum, so hevur 
Reykjavík umleið 200.000 íbúgvar. Tað svarar til 
næstan ein triðing av fólkatalinum í Íslandi, sum 
er um 320.000 fólk.

Hóast býurin er gamal, og miðbýurin í 
Reykjavík eisini fevnir um rættiliga nógv gomul 
og væl varveitt hús, so er einki at taka seg aftur 
í, at Reykjavík er ein ógvuliga nýmótans býur.

Íslendingar fylgja væl við í, hvat gongur fyri 
seg úti í heimi, og tað er skjótt, at tað, sum 
kemur fram eitt nú í USA, eisini er móti í Íslandi.

Úrvalið av kafeum, mótahandlum, matstov­

um, mentanarupplivingum og øðrum er stórt og 
víttfevnandi, og saman við reina umhvørvinum 
og teimum mongu náttúruupplivingum, ið eru 
kring Reykjavík, ger hetta, at Ísland og ikki minst 
Reykjavík er eitt nógv vitjað ferðamál hjá ferða­
fólki úr øllum heiminum.

Náttarlívið
Um man fer til Reykjavíkar at shoppa, so eru 
møguleikarnir nógvir. Tey flestu kenna ivaleyst 

Kringluna, sum er størsti handilsmiðstøðin í 
Reykjavík.

Har eru nógvir handlar, sum hava eitt breitt 
úrval av vørum, og nógvir av handlunum eru 
handlar, sum til dømis ikki sært í Føroyum ella 
í Danmark.

Eitt annað, sum lokkar nógv fólk til Íslands, 
er ríka náttarlívið í íslendska høvuðsstaðnum. 
Serliga í vikuskiftinum er náttarlívið ógvuliga 
umfatandi, og tilsamans eru skeinki- og dansi­

støðini í íslendska høvuðsstaðnum fleiri enn 100 
í tali.

Eins og í Føroyum er tað í Íslandi so, at fólk 
fara seint í býin, og tí kann tað verða tómligt 
heilt fram til midnátt, men so knappliga fyllast 
ymsu støðini við fólki.

Reykjavík er heilt víst eina vitjan verd, og nú 
Atlantsflog hevur fleiri fráferðir millum Vágar 
og Reykjavík um vikuna, er hetta ein upplagdur 
møguleiki at vitja okkara grannar fyri vestan.


